
Аннотация: Мазкур мақолада номоддий маданий мерос тизимида болалар ўйинларининг 

турлари, тарихи, таълимий-тарбиявий асосларига эътибор қаратилган. Болалар ўйинларининг 

тарбиявий аҳамияти педагогик таҳлил асосида ѐритилган. 

Таянч сўзлар: Номоддий, маданий мерос, соғлом турмуш тарзи, ўйин, мусобақа, кучли, 

чаққон, серҳаракат, зийрак, топқир, ўзаро ҳамкор бўлиш, ақлий, аҳлоқий меҳнат, эстетик ва 

жисмоний тарбия, лаппак, топишмоқ айтиш, учди, саломлашиш ўйини, жуфтми – тоқ, ким 

айтди. 

 

Таълим соҳасида амалга оширилаѐтган ислоҳотлардан асосий мақсад халқнинг бой 

интеллектуал мероси ва умумбашарий қадриятлар асосида замонавий маданият, иқтисодиѐт, 

фан ва техника, технологияларнинг ютуқлари асосида шахснинг маънавий сифатларини 

тарбиялаш ва ривожлантиришдан иборат. Чунки, ижтимоий иқтисодий ислоҳотлар 

муваффақияти, жамиятнинг аҳлоқий ва маънавий такомили кўп жиҳатдан шахснинг маънавий 

тарбиясига боғлиқ. Дарҳақиқат сўнгги йилларда кескин ўзгарган ҳаѐт шароитлари ва таълим 

тизими, унинг мақсади, мазмуни, турлари ўртасидаги ўзгаришлар ѐш авлоднинг маънавий 

тарбиясига янгича қараш, уни бугунги кун нуқтаи назаридан ўрганиш, баҳолаш ва унда 

халқимизнинг бой маданий меросидан мақсадли фойдаланишни талаб этмоқда. 

Ўзбек халқининг номоддий маданий мероси негизида халқ ўйинлари тарихий, этнографик, 

филологик, фалсафий, педагогик нуқтаи-назардан ўрганилган. Шу билан биргаликда халқ 

ўйинлари ҳақидаги маълумотлар тарихий манбалар, археологик ва этнографик материаллар, 

архив ҳужжатлари ҳамда кўплаб илмий адабиѐтлар, мақолалар, ҳисоботларда акс этган. 

Маълумки, соғлом турмуш тарзи кенг маъноли тушунча бўлиб, у унумли меҳнат қилиш, фаол 

дам олиш, спорт билан доимий шуғулланиш, организмни чиниқтириш, шаҳсий касбий ва 

психогигиенага риоя қилиш, тўғри овқатланиш, зарурли одатлардан ўзини тийиш, ҳар йили 

шифокор кўригидан ўтиб туриш ва соғлом оилани шакллантиришда ўз ифодасини топади. 

Шунингдек соғлом турмуш тарзи бу шахснинг соғлом оилани шакллантириш ва соғлом 

фарзанд кўриш билан боғлиқ бўлган кўникмаларида ҳам ўз ифодасини топади.  

Инсоният тараққиѐтининг ҳозирги босқичида, илмий-техник тараққиѐт ютуқларидан кенг 

фойдаланиб келинаѐтган бир пайтда оналар хасталиклари, болалар ўлими, заиф, ногирон 

болаларнинг туғилиши миқдорининг ортиб бораѐтганлиги, оналар ва болалар саломатлигининг 

ѐмонлашуви каби нохушликларнинг ҳам кузатилаѐтганлиги бевосита оила масалаларига, оналар 

ва болалар саломатлигига, соғлом оналардан соғлом фарзандларнинг туғилиши масаласига 

алоҳида эътибор беришни, ѐшларни, ҳали оила қуриб улгурмасданоқ уларни оилавий ҳаѐтга ҳар 

томонлама тайѐрлаш билан бир қаторда уларда оилада фарзандларнинг дунѐга келиши ва шу 

билан боғлиқ масалаларга оид илмий асосланган билимларини ўз вақтида ва юқори савияда 

беришни тақозо этади.  

Саломатлик, соғлом турмуш тарзи – жисмоний, яъни генетик, биокимѐвий, метаболик, 

морфологик, функсионал, руҳий, яъни ҳиссий, ақлий, шахсий, ижтимоий-маънавий ѐки аҳлоқий 

омилларга боғлигини исботланган. 

Соғлом турмуш тарзи – инсониятнинг пайдо бўлиши билан ҳаѐтий эҳтиѐжга айланиб қолган 

маънавий, жисмоний, руҳий, ижтимоий саломатлик ҳақидаги миллий ҳамда умуминсоний 

қадриятларнинг мазмун ва моҳиятини чуқур билган ҳолда уларга онгли равишда амал қилиш, 

режали, мақсадли соғлом ҳаѐт кечириш қоидаларига тўлиқ риоя этган ҳолда уларни кундалик 

ҳаѐтий эҳтиѐжга айлантириш тафаккури ва унинг амалиѐти демакдир.  

Ҳар қандай жамиятнинг ривожланиши учун ижтимоий муҳитнинг соғломлиги муҳим аҳамият 

касб этади. Зеро, жамиятнинг ҳар бир аъзоси соғлом турмуш кечирган тақдирдагина ижтимоий 

муҳит соғломлашади. 

Соғлом ҳаѐт кечириш инсониятнинг асосий мақсадларидан бири бўлиб, соғлом турмуш тарзи 

билан боғлиқ масалалар узоқ тарихий ривожланиш йўлини босиб ўтди ва унинг илмий асослари 

яратилди, шахс соғлом турмуш тарзини шакллантириш юзасидан турли Консепсиялар ва 

қарашлар юзага келди. Бунда Гиппократ давридан то ибн Синогача, Шарқ уйғониш даври 

мутафаккирлари, Ўрта аср файласуфлари, эвропа ва рус олимларининг хизматлари катта. 

Уларнинг илмий назариялари даврлар ўтиши билан тўлдирилиб, бойитиб борилди. 

Шахснинг соғлом турмуш тарзи унинг маданиятлилик даражасини белгилаб беради. Соғлом 

турмуш тарзи кенг қамровли тушунча бўлиб, шахс маънавий маданиятининг таркибий қисми 

ҳисобланади. Шахс соғлом турмуш тарзининг шаклланишига объектив ва субъектив омиллар 

таъсир кўрсатади. 

Кейинги йилларда олиб борилган илмий тадқиқотларда шахс соғлом турмуш тарзига таъсир 

этувчи омиллар ва воситалар аниқланди, соғлом турмуш тарзи масалалари нафақат тарихчилар, 

файласуфлар, сотсиологлар, тиббиѐт соҳаси олимлари томонидан ўрганилди, балки педагогика-

психология фанининг ҳам долзарб муаммоларидан бирига айланди. 

Болалар ўйинларида асосан маҳаллий аҳолининг касб-хунари, хўжалик машғулотлари ўз 

ифодасини топган. Шунинг учун болаларнинг ўйинчоғларида, уй-рўзғор буюмлари, қишлоқ 

хўжалик асбоблари, ов қуроллари, идиш-товоқлар, аравача, белкурак, кетмон ва болта кабилар 

намоѐн бўлади. 

Айрим ўйинлар асосан қизлар (меҳмон-меҳмон, бола-бола, тўптоли, лаппак), баъзилари эса 

ўғил болаларга (улоқ кураш, чакан, пар, парол, эшак минди ва хоказо) хос. Қиз ва ўғил болалар 

аралаш иштирок этишлари мумкин бўлган ўйинлар ҳам мавжуд[1]. 

Болалар ўйинлари қайси шакл, мавзу, йўналишга эга бўлмасин, лой тўпрок биланми, ѐғочу-

калтакми, ипу-арқон биланми, қайсиси бўлса ҳам болани турмуш икир-чикирлари, уй-рўзғор ва 

хўжалик ишлари, умуман ҳаѐтга тайѐрлашда ўзига хос ҳунар мактаби ролини ўтаган. 

Халқимизнинг миллий ва маънавий қадриятлари сирасига кирган халқ ўйинлари узоқ ўтмишга 

бориб тақалади, чуқур ва мустаҳкам тарихий илдизларга эга. Аждодлардан авлодларга ўзбек 

давлатчилигининг 3-3.5 минг йиллик тарихи давомида этиб келган халқ ўйинларини ўрганиш 

уларни оммавийлаштириш этнотарихий тадқиқотлар тизимида долзарб, давр талаб мавзу 

ҳисобланади. 

Халқ ўйинларининг шаклланиши, сайқалланиб бориши аҳолининг хўжалик ва маиший 

турмуши билан узвий боғлиқ бўлиб субминтақавий, геохудудий характерга эга. Миллий 

қадрият даражасига кўтарилиши учун халқ ўйинлари узоқ асрлик синов ва тажрибадан ўтган. 

Айрим ўйинлар пайдо бўлган илк давридаги хусусиятларини сақлаб қолган бўлса, бир 

қаторлари модернизатсиялашган. 

Халқ ўйинлари нафақат миллий қадрият шунингдек, ѐш авлодни комил инсон қилиб 

тарбиялашда ушбу юртнинг хақиқий эгаси бўлиш туйғусини улар онгида мустаҳкамлашда, 

хуллас баркамол авлодни вояга этказишда муҳим тарбия қуроли ҳамдир. 

Бугунги авлодни маънан баркамол қилиб табиялаш, вояга этказиш усулларидан бири халқ 

ўйинлари орқали амалга тадбиқ қилинишидир. Бу ўринда маънавият сарчашмаси, миллий-

умуминсоний қадрият ҳисобланган халқ ўйинлари масофа ва ѐш танламайди. 

Ҳар бир халқнинг маданий – маънавий бойликлари хазинасига халқ ўйинлари ҳам киради. Халқ 

ўйинлари вужудга келиши ва ривожланишига кўра ғайриоддий ҳодиса эмас, балки халқнинг 

ҳаѐтини образли, муайян тарзда акс эттирадиган ва жамият тараққиѐтининг қонунлари билан 

белгиланадиган мақсадга йўналтирилган фаолиятдир[2.]. 

Халқларнинг узоқ даврлардан буѐн сақланиб келаѐтган ўйинлари улар ҳаѐтининг бир бўлагига 

айланган. Ўйинларда халқнинг хохиш-истаклари, ўтмиши, турмуш тарзи намоѐн бўлади. Халқ 

ўйинлари бошқа урф-одат ва анъаналар сингари узоқ тарихга эга. Бу ўйинлар, мусобақаларнинг 

айримлари турли таъсирлар натижасида модренизатсиялашган, айримлари локал 

хусусиятларини сақлаб қолган. Бу эса халқнинг ижтимоий-психологик ҳолатидан келиб чиқиб, 

қувноқлик, хушчақчақлик, тўй ва байрамларга иштиѐқнинг кучлилиги, тадбир ўтказишга 

мойиллик каби компонентларнинг этакчилигидан далолат беради. Маънавий мероснинг 

қадимий қатламга хос миллий қадриятлар тизимида халқ ўйинлари марказий ўрин тутади. Эр 

юзида бирор бир ўйини шаклланмаган халқни учратмайсиз. Инсон гўдаклигиданоқ ташқи 

оламни англай бошлайди. Бу жараѐнда ўйинчоқлар воситасида атроф ҳақида тасаввурга эга 

бўлади. Гўдаклик, болалик, ўсмирлик ва ўспиринлик босқичларда турли ўйинлар ўзига хос 

тарзда ихтиѐрий фаолият турлари ҳисобланиб, улар объектив равишда тарбиявий, ахлоқий, 

ижтимоий-естетик функсияни бажаради[3.]. Жумладан, “Хола-хола” ўйини болаларни ѐшлик 

чоғиданоқ, меҳмон кутиш ва кузатиш, дастурхон тузаш одоби каби ижобий хислатлар 

шаклантирилади. Бу эса ўз навбатида қизларни оилага тайѐргарлик босқичи вазифасини ўтайди.  

Юзаки қараганда халқ ўйинлари бўш вақтни шунчаки кўнгилли ўтказишдек кўринади. Лекин 

унинг замирида жисмоний ва маънавий баркамолликни тарбиялашнинг самарали усуллари 

жамланган. Шундай тарбия усулига асосланган болалар ўйинлари талайгина. Масалан, 

“Лаппак”, “Тош кўтариш”, арқон, копток, тош каби предметлар билан ўйналадиган қатор 

ўйинлар мазмуни болаларни жимсоний ва маънавий тарбиялашда муҳим аҳамиятга эга. 

Ўйинлардаги миллий қадриятлар, инсоний туйғулар, табиат ва инсонга муҳаббат, аждодлар 

анъанасига садоқат уларнинг маънавий қудратга эга эканлигини кўрсатади. Ўйинлар ўз ўзидан 

пайдо бўлавермайди. Улар халқ ижодининг маҳсули бўлиб, инсонларнинг оламда ўз мавқе ва 

ўрнини билиши, гўзал ҳаѐт барпо эта олиши халқ ўйинларининг этнографик элементлари 

кўринишида намоѐн бўлади. Халқ ўйинлари миллий ва маънавий қадриятларни асраб-

авайлашнинг энг анъанавий таркибий қисмидир. Бугунга қадар сақланиб қолган байрам, тўй, 

сайл, томошалардаги ўйинлар маънавий ва миллий ўзликка хос жиҳатларнинг тарихий генетик 

асослари ҳисобланади. 

Шунингдек, болалар ўйинларидаги уйғунлиги, атроф-муҳитга эҳтиѐткорлик билан муносабатда 

бўлиш тарбиянинг муҳим омили эканлигини таъкидлаш ўринлидир. 

Ўйинлар жараѐнида болалардан ақл-заковат, моҳирлик, тадбиркорлик, эпчиллик ва чаққонлик, 

жасурлик ва шижоат, ҳушѐрлик ва фавқулодда қаъий қарорга кела олиш каби сифатлар талаб 

қилинади. Болаларда у ѐки бу ўйинда иштирок этишда ихтиѐрийлик принсипига амал қилинади. 

Тарбия беришнинг синф, аудитория каби анъанавий методларидан ўйин майдонига олиб 

чиқилади. Ўйин орқали ўқувчиларда маънавий ва жисмоний сифатлар шаклланади. Шунингдек, 

босқичма-босқич комил инсон тарбияланади. 

Ташқи оламга тақлид ва уларни ҳаѐтга тадбиқ қилишга интилаѐтган болани кўрсангиз, 

билингки, у завқланяпти, мураккаб оламнинг энг содда вакили нимагадир талпинаяпти. Аслида 

болаларни тетапоя қилишларидаги моҳият биоасосга Ташқи оламга тақлид ва уларни ҳаѐтга 

тадбиқ қилишга интилаѐтган болани кўрсангиз, билингки, у завқланяпти, мураккаб оламнинг 

энг содда вакили нимагадир талпинаяпти[4.]. Аслида болаларни тетапоя қилишларидаги моҳият 

биоасосга таянади, яъни улғайиш, вояга этиш, ўсиб-униш жараѐнида бир миллатнинг ѐш авлоди 

бу йўлни ўзига хос, бошқалардан фарқли равишда босиб ўтади. Миллий халқ ўйинлари 

одамларга ҳам жисмонан бардамлик, ҳам интеллектуал озуқа беради. Жумладан, асосан қизлар 

ўйнайдиган, ҳунармандчилик хўжалиги ривожланган ҳудудларда энг кўп тарқалган “Ранг топ”, 

“Лаппак”, “Тўп тош”, “Топишмоқ” (буюмлар билан боғлиқ топишмоқлар) каби ўйинлар 

болалар ва қизларда интеллектуал салоҳиятни оширишга хизмат қилади. Асосан болаларнинг 

баркамол бўлиб вояга этишлари учун хизмат қиладиган ўйинлар ѐш авлодда, аввало, миллатга 

бўлган ҳурматни, ота-боболардан қолган бой меросга нисбатан садоқатни оширади.  

Болаларда қадриятларга муҳаббат уйғотиш, халқ анъаналарини авайлаб-асрашга ўргатиш кўп 

жиҳатдан ўзбек халқ миллий ўйинлпридан унумли фойдаланиб билишга боғлиқ. Чунки 

ҳаракатли ва миллий ўйинлар орқали бола бир томондан жисмоний билимларни эгалласа, 

иккинчи томондан, жисмоний маданияга қизиқтириш муҳим аҳамият касб этади.  

Биз қуйида болалар учун тавсия этиладиган ўйинларни гуруҳларга ажратиб, ўғил ва қиз болалар 

алоҳида ҳамда биргаликда ўйнаши мумкин бўлган айрим ўйинларнинг тартиби ва амалга 

ошириш усулларини тавсия этмоқчимиз. 

Болалар ўйин фаолиятининг барча ѐш гуруҳлари, айниқса кичик гуруҳларда ижодий 

йўналганлиги тарбиячи раҳбарлигининг ўйланган эмотсионал образли методикаси билан 

белгиланади. Унинг вазифаси болаларда аста-секин ташқи ҳаѐтни, рақобат ва муайян ўйин 

вазиятида ижодий ҳамкорлик ҳиссини акс эттирувчи ўйин образларига нисбатан ижобий 

эмотсионал муносабатни шакллантиришдан иборатдир. Ҳаракатли ўйинни муваффақиятли 

ўтказишда болаларни ўйин мазмуни, персонажларнинг ўйин ҳара катлари ва қондалари билан 

таништириш катта аҳамият касб этади.  

“Лаппак” деб номланувчи – ушбу ўйинда тўртбурчак тенг катакларга бўлинган ҳолда лаппак 

(тош ѐки сопол парчаси)ни шундай қўл билан ташлаш керакки, парча катаклардан чиқиб 

кетмаслиги керак. Бу ўйин орқали болаларда мўлжални тўғри олиш қобилияти шаклланишига 

ѐрдам беради. 

Ўзбек халқ ўйинлари таркибида саноқ сонлари бўлгантермалари билан мусобақа тарзида 

ўйналанадиган “Саноқ айтишуви” ҳам мавжуд. Саноқларнинг асосий вазифаси ўйин 

бошлашдан олдин бошловчини аниқлаш, бирор болага гал беришдан иборат. Бошловчи қоида 

билан таништириб сўзни гуруҳлардан бирига беради. Терма умуман оғзаки халқ ижодига 

мансуб шуҳ, ҳазиломуз ѐки лирик, тўрт мисрали туроқлардан иборат кўшиқ ѐки шеър ҳамда 

мақоллар ҳам бўлиши мумкин. Саноқ термалари одатда шеър ѐки қўшиқдан иборат бўлиб оҳанг 

ва ритм қоидаларига буйсиниб тегишли урғу бериб айтилади. Саноқ, термаларининг мазмуни 

бажарилиш ҳарактерига кўра шартли равишда иккига ажратиш мумкин: Оддий саноқ термалари 

ва тингловчи саноқ термалари. Оддий саноқ термаларидан: 

Масалан; Бир, икки, ўн олти, ўн олти деб ким айтди. Оқина кучукча айтди Оқина кучукча қани? 

Оқина кучукча ўлди. Боласи менга қолди. Боласини берингчи? Қани, олиб кўрингчи Салим 

қочди, Халим тутди. Энди Ҳалим жавоб бериши керакМасалан: Бирим-билак, Икким-елак..., 

деб саноқлар иштирок этган ўеър ѐки қўшиқдан фойдаланиб рақиб гуруҳ аъзосидан бирига сўз 

беради. Муроджонга у эсаҚарс-курс помидор. Онам берган помидор. Бир, икки, уч, тўрт Беш, 

олти, этти, кетти. 

Зеро улар саноқ бўлсада аслида болалар қалбига қутқу солган хис хаѐжонга тўла бўлган 

ўйиндир. Баъзан у кўшиқ бўлиб кўйланади, лекин у саноқ кўшиқда иштирок этиши керак. Бу 

ўйинда жавоб қайтара олмаган гуруҳ мағлуб бўлади. Ўйин болаларда китобсеварлик, шеъриятга 

қизиқиш, жўшқинлик, шиддаткорлик таъсирчанлик, илхомбахш ҳаракатларни тарбиялайди. 

Бошқотирма ўйинларда иштирокчиларнинг ақлий салоҳияти намойиш этилади. Ақлли бўлган 

ўйинчи ўзининг топқирлиги, мулоҳазакорлиги туфайли ўйинда ғолиб чиқишг ҳаракат қилади. 

Бундай ўйинлар иштирокчидан зукколик, топқирлик, тез ва тўғри фикрлай олиш қобилиятини 

ўстиришни талаб қилади. Ана шу жиҳатларига кўра бундай ўйинлар ақлни пешлашга, ѐш 

авлоднинг ақлий камолотга эришувида ўзига хос мактаб вазифасини бажариб келган. 

Бошқотирма ўйинларнинг тарбиявий аҳамияти ҳам аввало, ана шу жиҳатига боғланади. 

Дидактик ўйинларнинг алоҳида бир турини сўз ўйинлари ташкил этади. Сўз ўйинларининг ҳам 

ички турлари жуда кўп бўлиб, улар асосан, болаларнинг нутқини ўстиришга, она тили луғат 

бойлигини тўла ўзлаштириб олишга, тўғри ва бенуқсон сўзлашишга ўргатади. 

Бизнинг назаримизда, ўзбек болалар ўйин фолклорида анъанавий тарзда яшаб келаѐтган 

“Чеклашмачоқ”, “Чандиш”, “Тез айтиш”, “Табар тили” каби жанрлар сўз ўйинлари сирасига 

киради. 

Мактабгача ва мактабнинг бошланғич ѐшдаги болаларнинг асосий ҳаракат турларини 

ривожлантиришнинг ўзига хос хусусиятлари мавжуд. Ўргатишнинг ушбу босқичида ҳаракат 

малакалари ва кўникмалари кўламининг кенгайиши, жисмоний фазилатлар (тезлик, 

чидамлилик, тезкорлик ва бошқалар)нинг ривожланиши билан боғлик ҳолда ҳам машқларни 

яхлит, ҳам ҳаракат техникаси элементларини алоҳида-алоҳида муваффакиятлироқ ўзлаштириш 

имконияти юзага келади. Беш-олти ѐшли болаларда ўз олдиларига қўйилган вазифаларни онгли 

тушуниб этиш, вазиятни баҳолаш, ўз ҳаракатларини бошқара билишга муайян тайѐргарлик 

бўлади, шунинг учун оғзаки кўрсатма бериш ва тушунтириш ѐрдамида мактабгача ѐшдаги 

болаларнинг ҳаракат фаолиятида мустаҳкам билим ва кўникма шакллантириш мумкин бўлади. 

Дарҳақиқат болалар ўйинларининг жисмоний жиҳатдан берган озуқасидан ташқари унинг 

маънавий озуқлиги ҳам мавжуд бўлиб, булар ўзбек болаларининг энг ѐш пайтларидан 

эътиборан болаларда мустақиллик, ўзига бўлган ишончни, мустақил фикрлашни ва ўз кучига, 

уқувига ишончнинг ортиб боришига кўмаклашган. Ана шулар ичида, таъсирида ўсган 

болаларда куч-қувват, бардамлик, саломатлик анча юқори бўлганлиги барчага аѐн[5.].  

Болалар ўйинлари қайси шакл, мавзу, йўналишга эга бўлмасин, лой-тупроқ биланми, ѐғочу 

калтакми, ипу арқон биланми, қайсиниси бўлса ҳам болани турмуш икир-чикирлари, уй-рўзғор 

ва хўжалик ишлари, умуман катта ҳаѐтга тайѐрлашда ўзига хос ҳунар мактаби ролини ўйнаган. 

Чунки, болалар ҳам ўз ота-оналари қаторида туриб, ижтимоий-маиший ҳаѐтда, хусусан, ишлаб 

чиқаришнинг талай жабҳаларида ўз имкониятлари ва иқтидорлари доирасида қадим 

замонлардан бериб қатнашиб келадилар. Катталар иморат қурса, улар ғишт, лой этказиб 

турганлар, катталар хирмон янчса, улр ҳўп ҳайдалганлар[6].  

Хуллас, катталар уюштирган турли-туман маросимда қатнашганлар, улар қўшиқ куйласа, жўр 

бўлганлар, биргаликда рақс тушганлар. Бундай аралашув болаларнинг ҳаѐт воқеаларига ўз 

муносбаталарини ифодалаш йўсинини ҳам ола бошлаган. Бу жараѐн болалар учун гоҳ ўйин 

тарзида кечса, гоҳ мажбурий меҳнат шаклида кечган: ўйин тарзида кечганида болалар 

эҳтиросларга тўлиб-тошиб, ўз завқларини жўшқин ва самимий оҳангларда куйлаганлар; 

мажбурий меҳнат тарзида кечганида эса, оғир меҳнат туфайли ҳорғин ва аламли туйғуларини 

ғамгин шаклда ифода этганлар. Ўйин ва уни ўйнаѐтган иштирокчилардан ақл-заковат, 

моҳирлик, тадбиркорлик, эпчиллик ва чаққонлик, жасурлик ва шижоатлилик, хушѐрлик ва 

фавқулодда қатъий қарорга кела олиш каби сифатларни болалардан талаб қилади. 

Бу сифатлар эса болаларда ўзига ишонч, тарбиянинг ахлоқий, эстетик, руҳий компонентларни 

ўйинлар орқали тарбиялаш имконияти кенглигидан далолат беради. Ўйин орқали болаларда 

маънавий сифатлар шаклланибгина қолмай, босқичма-босқич комиллик сари юксалади. 

